ՏԵՂԵԿԱՆՔ – ՀԻՄՆԱՎՈՐՈՒՄ
Համաձայն թիվ 39 ընտրատարածքային հանձնաժողովի 2008 թվականի հոկտեմբերի 14-ի թիվ 103-Ա որոշման` ՀՀ Վայոց ձորի մարզի Ագարակաձորի գյուղական համայնքի ավագանու օրենքով սահմանված 7 անդամներից փաստացի ընտրվել են 7-ը։
Համայնքի ավագանու 7 անդամներից 3-ի՝ Անտոն Կարապետյանի, Մեխակ Կարապետյանի, Վահան Գալստյանի լիազորությունները վաղաժամկետ դադարեցվել են՝ մեկ տարվա ընթացքում ավագանու նիստերի ավելի քան կեսից անհարգելի բացակայելու պատճառով՝ համաձայն ՙՏեղական ինքնակառավարման մասին՚ ՀՀ օրենքի 21-րդ հոդվածի դրույթների։  
Համայնքի ավագանու անդամ Աշոտ Ստեփանյանը, համաձայն ՙՏեղական ինքնակառավարման մասին՚ ՀՀ օրենքի 21 հոդվածի 8-րդ կետի` դիմում է ներկայացրել ավագանու անդամի իր լիազորությունները վայր դնելու մասին և համաձայն ՙՏեղական ինքնակառավարման մասին՚ ՀՀ օրենքի 21 հոդվածի նրա լիազորությունները վաղաժամկետ դադարեցվել են։
Վերոնշյալ հանգամանքներից ելնելով` անհնարին է դարձել համայնքի ավագանու հետագա նիստերի անցկացումը։ ՙՏեղական ինքնակառավարման մասին՚ Հայաստանի Հանրապետության օրենքի 22-րդ հոդվածին համապատասխան` 2010 թվականի մարտի 12-ին կազմվել է ավագանու լիազորությունների դադարեցման վերաբերյալ արձանագրություն, որը ՀՀ Վայոց ձորի մարզպետը ներկայացրել է ՀՀ տարածքային կառավարման նախարարություն։
ՙՀայաստանի Հանրապետության Վայոց ձորի մարզի Ագարակաձորի գյուղական համայնքի ավագանու անդամների արտահերթ ընտրություն նշանակելու, անցկացնելու և ընտրության նախապատրաստման և անցկացման ծախսերը ֆինանսավորելու մասին՚ ՀՀ կառավարության որոշման ընդունումը պայմանավորված է համայնքի ավագանու լիազորությունների դադարեցման հանգամանքով։
